
                                              
 
 
  
 

 
 

BARAZA LA WAWAKILISHI – ZANZIBAR 
 

ORODHA WA SHUGHULI ZA LEO 
 

BARAZA LA TISA LA WAWAKILISHI 
 

             MKUTANO WA TATU 
 
    Kikao cha Tano   –   Tarehe  27 Septemba, 2016. 
           Kikao Kitaanza Saa 3.00 (Tatu) Asubuhi 
                        na Dua zitasomwa. 

 
 
 

I. MASWALI: 
 

 
Ofisi ya Rais, Katiba, Sheria, Utumishi wa Umma na Utawala 
Bora: 

 
126. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Nchi, 
Ofisi ya Rais, Katiba, Sheria, Utumishi wa Umma na Utawala 
Bora: 

 
Serikali hutangaza nafasi za kazi na kuajiri hapo kwa hapo 
wakati hapo zamani Serikali ilikuwa ina wafanyakazi wa 
kujitolea kati ya kipindi cha miezi sita na kumfahamu 
mfanyakazi yule vizuri. 

 
a) Je, Serikali haioni umuhimu wa kurudisha ule mfumo 

wa zamani wa kujitolea kwanza halafu ndio 
unaajiriwa. 

 
b) Je, Serikali haioni kuwa wafanyakazi hao watasaidia 

ufanisi zaidi katika maeneo ya kazi ikiwemo Hospitali. 

Ofisi ya Rais, Tawala za Mikoa, Serikali za Mitaa na Idara 
Maalum za SMZ: 
 
78. MHESHIMIWA SHAMATA SHAAME KHAMIS (Jimbo la 

Micheweni) – Atamuuliza Mheshimiwa Waziri wa Nchi, Ofisi 
ya Rais, Tawala za Mikoa,Serikali za Mitaa na Idara Maalum 
za SMZ: 

 
Naipongeza sana Serikali yetu inayoongozwa na 
Mheshimiwa Rais Dr. Ali Mohammed Shein kwa kutekeleza 
ahadi ya kuweka amani na utulivu nchini, pamoja na jitihada 
za Jeshi la wananchi na Jeshi la Polisi lakini pia na jitihada 
na ukakamavu mkubwa wa vikosi vya SMZ. 
 
Kwa kuwa vikosi vya SMZ vimekuwa na Makao Makuu yake 
kila Wilaya kwa upande wa Pemba jambo ambalo limesaidia 
sana kufanikisha pia azma hii ya Serikali ya kulinda amani 
na utulivu. 

 
Je, ni lini Serikali itaweka Makao Makuu ya Wilaya ya Vikosi 
vya SMZ katika Wilaya ya Micheweni. 

 
 

181. MHESHIMIWA ALI SULEIMAN ALI (Jimbo la Kijitoupele) - 
Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Serikali za Mitaa na Idara Maalum za 
SMZ: 

  
Ujenzi wa jengo la Afisi ya Mkoa wa Mjini Magharibi bado 
haujaanza tangu kuvunjwa kwa jengo la zamani. 

 
Je, ni sababu zipi zilizopelekea ucheleweshaji wa ujenzi huo. 

 
 

Wizara ya Fedha na Mipango: 
 

65. MHESHIMIWA SALMA MUSSA BILAL (Nafasi za 
Wanawake) - Atamuuliza Mheshimiwa Waziri wa Fedha na 
Mipango: 

 
Serikali imekua ikipanga bajeti kila mwaka kwa ajili ya 
shughuli mbali mbali za maendeleo ya wananchi. 

 
Je, Serikali inawashirikisha vipi wananchi ambao ndio 
walengwa wakuu wa maendeleo hayo. 

Wizara ya Afya: 
 

122.  MHESHIMIWA ZAINA ABDALLA SALUM (Nafasi za        
         Wanawake) - Atamuuliza Mheshimiwa Waziri wa Afya: 

 
Ugonjwa wa kisukari umekuwa ukiongeza kiwango kikubwa 
cha idadi ya watu wenye ulemavu Zanzibar. Hiyo hufanya 
idadi ya watu wenye ulemavu kuongezeka kwa asilimia 
kubwa kwa kupoteza viungo mbali mbali na wanapohitaji 
visaidizi kama vile miguu, mikono na masikio hupata 
usumbufu na kugharamika kutumia fedha nyingi. 

 
Je, Wizara inampango gani katika kutafuta wataalamu wa 
kuweza kutengeneza vifaa hivyo hapa Zanzibar ili kuingizia 
pato maalum Serikali na kuwasaidia watu wenye ulemavu. 

 

 

138. MHESHIMIWA MOHAMMED SAID MOHAMMED (Jimbo la 
Mpendae) - Atamuuliza Mheshimiwa Waziri wa Afya: 

 
Katika Mkutano wa tano wa kikao cha kwanza cha Bunge la 
Tisa la Jamhuri ya Muungano wa Tanzania kilichofanyika 
tarehe 8/11/2011 Dodoma. Mhe. Naibu Waziri wa Afya wa 
Tanzania wakati wa kipindi cha maswali na majibu alisema 
kwamba alifanya mazungumzo na aliyekuwa Waziri wa Afya 
wakati huo wa SMZ Mhe. Juma Duni Haji na alimueleza 
kwamba SMZ ina mpango wa kuanzisha huduma za kutoa 
matibabu ya Saratani hapa Zanzibar badala ya Wagonjwa 
wa Saratani Zanzibar kufuata huduma hiyo Tanzania Bara. 

 
a) Je, Mhe. Waziri unakubaliana na maelezo hayo 

yaliyotolewa Bungeni. 
 

b) Mpango huo wa kutoa huduma ya matibabu ya 
Saratani hapa Zanzibar unategemewa kuanza lini. 

Wizara ya Habari, Utalii, Utamaduni na Michezo: 
 
38. MHESHIMIWA YUSSUF HASSAN IDDI (Jimbo la Fuoni) - 

Atamuuliza Mheshimiwa Waziri wa Habari, Utalii, Utamaduni 
na Michezo: 

 
Kwa kuwa katika Shirika la Utangazaji Zanzibar (ZBC) kuna 
vijana kwa muda mrefu sana wanajitolea tena usiku na 
mchana, bila ya kupatiwa ajira za kudumu. 

 
a) Je, ni vijana wangapi wanaojitolea ZBC – TV na ZBC – 

RADIO 
 

b) Je, lini vijana hao Serikali itawaajiri. 
 

c) Je, kama Serikali haiwezi kuwaajiri vijana hao, haioni 
haja ya kuwaongezea posho angalau 150,000/= kwa 
mwezi. 

 
 

Wizara ya Kilimo, Maliasili, Mifugo na Uvuvi: 
 

92. MHESHIMIWA SHEHE HAMAD MATTAR (Jimbo la 
Mgogoni) - Atamuuliza Mheshimiwa Waziri wa Kilimo, 
Maliasili, Mifugo na Uvuvi:  

 
Wananchi wa Zanzibar wameonekana kujiimarisha sana 
katika kilimo, hasa katika kilimo cha matunda kama vile 
matikiti, mapapai, machungwa, maparachichi, tungule 
nakadhalika. Hata hivyo, kuna aina fulani ya matunda kama 
vile maembe na minazi inaendelea kupotea. 

 
a) Je, Wizara haioni kuwa kuna umuhimu mkubwa 

wakuotesha miti ya kupandisha (budding, grafting, air 

layering, n.k) ili kuweza kutunza aina nyengine za miti 

yetu isiendelee kupotea. 

 
b) Je, Wizara haioni kuwa ipo haja ya kuotesha miche yetu 

ya asili ya minazi ili kuwa na minazi mingi Zanzibar 

ikizingatiwa kuwa miche ile inadumu kwa muda mrefu 

zaidi.  

Wizara ya Ujenzi, Mawasiliano na Usafirishaji: 
 

                 112. MHESHIMIWA OMAR SEIF ABEID (Jimbo la Konde) - 
Atamuuliza Waziri wa Ujenzi, Mawasiliano na Usafirishaji: 

 
Mwaka 2012 Shirika la Tanzania/ Japan Food Aid Counter 
Part Fund kupitia jumuiya ya maendeleo ya Jimbo la Konde 
(KCDO) lilitoa msaada wa jumla ya shilingi milioni tatu 
(3,000,000/-) kwa lengo la ujenzi wa barabara ya kiwango 
cha kifusi yenye urefu wa kilomita 4.3 ya Msuka - Konde 
ambayo ilikamilika mwaka 2013. Hata hivyo, katika kipindi 
kifupi cha matumizi ya barabara hiyo, hivi sasa kumekua na 
tatizo la kuchimbuka sana kwa barabara hiyo na 
kusababisha usumbufu mkubwa kwa wananchi wa maeneo 
hayo na wanaotumia njia hiyo. 

 
Na kwakuwa Mhe. Rais alitoa ahadi ya kuitengeneza 
barabara hiyo kwa kiwango cha lami alipokuwa katika 
mkutano wa kampeni katika viwanja vya Polisi Konde 
mwaka 2015. 

 
a) Je, Serikali ina mpango gani wa kuzuia barabara hiyo 

isiendelee kuharibika ikiwa ni pamoja na kuziba mashimo 

makubwa ambayo yamekuwa ni kero kubwa kwa 

wananchi.  

 
b) Je, Serikali ina mpango gani wa kuijenga barabara hiyo 

ikiwa ni pamoja na kutimiza ahadi za Mheshimiwa Rais 

alizozitoa katika mkutano huo. 

 

27. MHESHIMIWA SHEHE HAMAD MATTAR (Jimbo la 
Mgogoni) – Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Kwanza naipongeza sana Serikali ya Mapinduzi ya Zanzibar 
chini ya Rais wa Zanzibar na Mwenyekiti wa Baraza la 
Mapinduzi Mheshimiwa Dr. Ali Mohammed Shein kwa 
kujenga barabara zenye urefu wa  k.m 127.7 kwa Unguja na 
k.m 203.4 kwa Pemba kwa viwango mbali mbali ikiwemo 
kiwango cha lami na fusi. Kwa upande wa Pemba miongoni 
mwa barabara hizo ni: 
 Mzambarauni Takao- Finya 

 Mzambarauni Kariim- mapofu Kiwango cha lami 

 Wete         -  Konde 

 Pandani         - Pembeni -   Kiwango cha fusi 

 
Kwakuwa barabara hizi nilizozitaja hapo juu zimeonekana 
kuanza kupasuka na kuwekwa viraka hata kabla 
kukabidhiwa kwa Serikali na baada ya kukabidhiwa kutoka 
kwa Kampuni za H-Young na Mecco jambo ambalo ni kuitia 
hasara kubwa sana Serikali na kusababisha usumbufu kwa 
watumiaji wa barabara hizo. 

 
a) Je, Serikali inafahamu suala hili la kuharibika kwa 

barabara hizi na kama inafahamu Je, wakati kazi 

inaendelea, hapakuwa na wakandarasi wazalendo 

waliosimamia ujenzi huo kwa ajili ya kuishauri Wizara. 

b) Je, Serikali imechukuwa hatua gani kwa Kampuni 

zilizohusika baada ya kubaini upasukaji huo wa 

barabara au iliridhika na kazi iliyofanywa baada ya 

kukabidhiwa. 

c) Ni hatua gani zilizochukuliwa na Seikali kwa Kampuni 

hizi baada ya kuitia hasara kubwa sana Serikali. 

 
Wizara ya Ardhi, Maji, Nishati na Mazingira: 

 
98. MHESHIMIWA MIHAYO JUMA N’HUNGA (Jimbo la Mwera)- 

Atamuuliza Waziri wa Ardhi, Maji, Nishati na Mazingira: 
 

Serikali imekuwa ikishuhudia madhara tofauti kutokana na 
mvua kwa kuathiri makazi ya wananchi. 

 
Je, ni lini Serikali itatoa uamuzi wa kuwahamisha watu 
waliomo katika maeneo hatarishi kwa kuwatafutia viwanja 
ambavyo vitakuwa vimepangwa hasa kwa utaratibu wa 
Mipango Miji. 

II. HOJA ZA SERIKALI: 
 
 

Waziri wa Ardhi, Maji, Nishati na Mazingira: 
 
 
Mswada wa Sheria ya Usimamizi (Utafutaji na Uchimbaji) wa Mafuta 
na Gesi Asilia, Kuanzisha Mamlaka ya Udhibiti wa Shughuli za 
Utafutaji na Uchimbaji wa Mafuta na Gesi Asilia, Kuanzisha Kampuni 
ya Maendeleo ya Mafuta na Kuhakikisha Uwajibikaji wa Taasisi za 
Mafuta na Mambo Mengine Yanayohusiana  Nayo - Kusomwa kwa 
Mara ya Pili. 
 
 
 
 
 
 
 

Zanzibar,          (Amour M. Amour) 
27 Septemba, 2016.          KNY. KATIBU WA BARAZA. 
 

 


